
Çут çăлтăрĕсем 
аслă Кремлĕн çунаççĕ,

сапаççĕ тĕнче уçлăхнех 
çутине.

Çÿлти çăлтăрсен

куçĕпе халь пăхаççĕ

тăван паттăрсем

Çĕр-планета çине.

Каллех тÿпере 
Андриян Николаев! 
Вĕçет Севастьянов — 
унпа пĕртăван... 
Çĕршер те пиншер 
ытарми ăмăрткайăк 
тĕнче уçлăхне, 
тен, çĕкленĕ ыран.

Мухтавлă та ăслă 
çулпуçăмăр Парти, 
кашни кăмăлтан тăвать 
эс хушнине.

ÿстертĕн эс чăтăмлă, 
шанчăклă гварди, 
ĕçпе рапортлать вăл 
çĕршыв-аннене.

Чи ятлă этем — 

коммунист пирĕн халĕ: 

хăлхам «Коммунист» 

сăмаха илтсенех, 

чăваш Андриян та 

унпа алла-аллăн 

яш вырăс Виталий 

тухать куç умне.

Вĕсен хакласа 

пĕтерми чаплă ĕçĕ 

татах халь çĕклерĕ 

Çĕршывăн чапне... 

...Çут çăлтăрĕсем 
аслă Кремлĕн çиçеççĕ –

чĕнеççĕ вĕсем 
коммунизм патне!

